
Devaih Krita Antarmaya Stuti

தே³வை: க்ரு’தா அந்தர்மாயாஸ்துதி:

தே³வா ஊசு: -
ஶ்ரீஶக்தி: பாவநீ தாந்து புஷ்டிம் பரமநிஷ்கலாம் ।
வயம் ஸ்துமோ மஹாப⁴க்த்யா மஹத³வ்யக்தரூபிணீம் ॥ 9॥
ஶிவாம் ஶிவகரீம் ஶுத்³தா⁴ம் ஸ்தூ²லாம் ஸூக்ஷ்மாம் பராவராம் ।
அந்தர்வித்³யாமவித்³யாக்²யாம் ப்ரீதிமேகாக்³ரயோக³நீம் ॥ 10॥
த்வம் மேதா⁴ த்வம் த்⁴ரு’திஸ்த்வம் ஹ்ரீஸ்த்வமேகா ஸர்வகோ³சரா ।
த்வம் தீ³தி⁴தி:ஸூர்யக³தா ஸுப்ரபஞ்சப்ரகாஶிநீ ॥ 11॥
யா து ப்³ரஹ்மாண்ட³ஸம்ஸ்தா²நம் ஜக³த்³பீ³ஜேஷு யா ஜக³த் ।
ஆப்யாயயதி ப்³ரஹ்மாதீ³ம்ஸ்தம்பா³ந்தாந் யா த்வமாபகா³॥ 12॥
ய ஏக:ஸர்வஜக³தாம் ப்ராணபூ⁴த:ஸதா³க³தி: ।
தே³வாநாஞ்ச ய ஆதா⁴ர:ஸ நப⁴ஸ்வாம்ஸ்தவாம்ஶக:॥ 13॥
ஏவம் விஸாரி யத்தேஜ:ஸர்வத்ரைவ ஸமித்⁴யதே ।
தத்தே ரூபம் ஜக³த்³பீ³ஜம் ப³ஹுதா⁴ யச்ச த்³ரு’ஶ்யதே ॥ 14॥
யா ப்³ரஹ்மலோகபாதாலஸாந்தராலக³தா ஸதா³ ।
ஸா த்வம் வியந்மத்⁴யப³ஹிர்ப்³ரஹ்மாண்ட³ஸ்ய ச ஸர்வத:॥ 15॥
அசலாசலசக்ரேண யந்த்ரிதா யா ப்ரபஞ்சஸூ: ।
ஜக³த்³தா⁴த்ரீ லோகமாதா ஸா ச த்வம் மாத⁴வீ க்ஷிதி:॥ 16॥
த்வம் பு³த்³தி⁴ஸ்த்வம் தத்³விஷயா த்வம் மாதா ச²ந்த³ஸாம் க³தி: ।
கா³யத்ரீ த்வம் வேத³மாதா த்வம் ஸாவித்ரீ ஸரஸ்வதீ ॥ 17॥

த்வம் மாதா ஸர்வஜக³தாம் த்வம் த்ரயீ காமரூபிணீ ।
த்வம் ஹி நித்³ராஸ்வரூபேண ப்ராணிநோ நிர்ஜராத³ய: ।

யே ஸ்வர்கா³த்³யோகஸ:ஸர்வாந் ஸுக²யந்தீ ப்ரமோஹஸி ॥ 18॥
த்வம் லக்ஷ்மீ: புண்யகர்த்ரீணாம் பாபிநாம் த்வம் ஹி யாதநா ।

தே³வை: க்ரு’தா அந்தர்மாயாஸ்துதி:

ததா² நீதிப்⁴ரு’தாம் ஶ்ரீஶ்ச ஸுக²தா³நைஶிகீ த்⁴ரு’தி:॥ 19॥
த்வம் ஶாந்தி:ஸர்வஜக³தாம் த்வம் காந்திஶ்சந்த்³ரகோ³சரா ।
த்வம் தா⁴த்ரீ ஸர்வபூ⁴தாநாம் லக்ஷ்மீஸ்த்வம் விஷ்ணுமோஹிநீ ॥ 20॥
த்வம் தத்த்வரூபா பூ⁴தாநாம் பஞ்சாநாமபி ஸாரக்ரு’த் ।
த்வம் த்ரிலோகீ மஹாமாயா த்வம் நீதிர்மோஹகாரிணீ ॥ 21॥
ஸம்ஸாரசக்ரேஷ்வாரோப்ய ஸர்வபூ⁴தம் மஹேஶ்வர: ।
ப்⁴ராமயந்நஸ்தி ச யதா²ஸா த்வம் மாயா மஹேஶ்வரி ॥ 22॥
ஜயந்தீ ஜயயுக்தாநாம் ஹ்ரீர்வித்³யா நீதிருத்தமா ।
கீ³திஸ்த்வம் ஸாமவேத³ஸ்ய க்³ரந்தி²ஸ்த்வம் யஜுஷாம் ஹுதி:॥ 23॥
ஸமஸ்தகீ³ர்வாணக³ணஸ்ய ஶக்திஸ்தமோமயீ ஸத்த்வகு³ணைகத்³ரு’ஶ்யா ।
ரஜ:ப்ரபஞ்சாநுப⁴வைககாரிணீ யா ந ஸ்துதா ப⁴வ்யகரீஹ ஸாஸ்து ॥ 24॥
ஸம்ஸாரஸாக³ரகராலதரங்க³து:³க²நிஸ்தாரகாரிதரணிஶ்சிதிரீதிஹீநா ।
யாஷ்டாங்க³ரூபபரபாவநகேலிகீ³தவிக்ஷேபகாரிணீ கி³ரௌ ப்ரணநாம தாம் வை ॥
25॥
நாஸாக்ஷிவக்த்ரபு⁴ஜவக்ஷஸி மாநஸே ச

த்⁴ரு’த்வா ஸுகா²நி வித³தா⁴தி ஸதை³வ ஜந்தோ: ।
நித்³ரேதி யாதி ஸுப⁴கா³ ஜக³தீப⁴வாநாம்

ஸா ந: ப்ரஸீத³து த்⁴ரு’திஸ்ம்ரு’திவ்ரு’த்திரூபா ॥ 26॥
ஸ்ரு’ஷ்டிஸ்தி²த்யந்தரூபா யா ஸ்ரு’ஷ்டிஸ்தி²த்யந்தகாரிணீ ।
ஸ்ரு’ஷ்டிஸ்தி²த்யந்தஶக்திர்யா ஸா மாயா ந: ப்ரஸீத³து ॥ 27॥
இதி காலிகாபுராணே சதுர்விம்ஶாத்⁴யாயாந்தர்க³தா

தே³வை: க்ரு’தா அந்தர்மாயாஸ்துதி:ஸமாப்தா ।

